
Ta’lim tizimiga effektiv pedagogik yondashuvlarni olib kirish - jamiyatda 

mustaqil fikrlaydigan, faol, ilmli va barkamol shaxsni tarbiyalashda ijobiy ta’sir 

koʻrsata oladi. Aynan shu hozirgi zamonaviy ta’lim tizmi oldiga qoʻyilgan asosiy 

maqsad hisoblanadi. Natijada "effektiv pedagogika asoslari" mavzusi bugungi kunda 

pedagoglar uchun dolzarb masalaga aylangan.  

Effektiv pedagogika tushunchasi  

Effektiv pedagogika - bu oʻquvchining mustaqil fikrlashi, hayotga tayyorligi va 

faolligini ta’minlay oladigan asosiy yoʻnalishdir. Zamonaviy ta’limda bu 

yondashuvdan foydalanish oʻqituvchiga bir qancha talablar qoʻyadi. Misol uchun: 

pedagogik mahorat, mas’ulyat va yangilikka intilish. Shu bilan birga oʻqituvchi 

oʻquvchilar bilan faol muloqotda boʻlishi, ularning shaxsiy qiziqishlarini inobatga 

olishi va faoliyatida turli metodlardan foydalanishi tavsiya etiladi. Har bir oʻqituvchi 

ushbu uslubdan foydalanishi natijasida jamiyatda bilimli, faol va ijtimoiy jihatdan 

mas’ulyatli avlod shakllanadi.  

Effektiv pedagogikaning asosiy tamoyillari  

1. Shaxsga yoʻnaltirilganlik - Guruh shaklidan ajralib har bir oʻquvchining 

individual xususiyatlarini, qiziqishlarini, harakatlarini hisobga olish.  

2. Faollik va mustaqillik - Dars davomida yoki qoʻshimcha bilim olish 

jarayonida oʻquvchini darsga jalb qilish yokida bilim olish jarayonining faol 

ishtirokchisiga aylantirish.  

3. Refleksiya - Oʻquvchi oʻz bilim va koʻnikmalariga e’tibor qaratib, ularni 

tahlillashi, baholashi va oʻz ustida ishlab, takomillashtirishi.  

4. Hamkorlik - Oʻqituvchilar oʻquvchilar bilan doʻstona munosabatda boʻlib, 

ikki tomon oʻrtasida samarali hamkorlikni yoʻlga qoʻyishi.  

5. Hayotiylik - Nafaqat ilmiy jihatdan mulohaza yuritilishi, balki ta’lim 

mazmunini hayotiy muammolar va misollar bilan bogʻliqligi.  

6. Motivatsiya va ragʻbat - Oʻquvchini oʻziga boʻlgan ishonchini orttirish, 

oʻqishga nisbatan qiziqishini kuchaytirish va ijobiy munosabatlarni shakllantirish.  

Effektiv pedagogik usullar  

Effektiv pedagogikada an’anaviy va innovatsion yoʻnalishlar uygʻunligidan 

foydalaniladi. Bunga misollar: Interaktiv usullar, axborot - kommunikatsion 

texnologiyalar (AKT), loyiha usuli va konstuktiv yondashuv.  

Interaktiv usullar: Guruhli ishlar, bahs - munozara, rolli oʻyinlar; Bu usulda bola 

jamoaviy ishlash tushunchasiga ega boʻladi. Shuningdek, turli vaziyatlarga 

moslashuvchanlik koʻnikmasi paydo boʻladi.  

Axborot-kommunikatsion texnologiyalar (AKT): Onlayn testlar, virtual 

laboratoriyalar, multimediali taqdimotlar; Bu usulda bola bir xillik jarayonidan 

chekinadi, zamonaviy texnologiyalarni oʻrganib, ular bilan doʻstlashadi.  

Loyiha usuli: Oʻquvchilarni mustaqil holda ma’lum bir mavzuni oʻrganish va 

taqdim etishga yoʻnaltirish; Bu usulda bolada mas’ulyat rivojlanadi, oʻz uslubiga ega 

boʻlish ehtimoli paydo boʻladi.  

Konstruktiv yondashuv: Bilim oʻquvchiga tayyor holda berilishidan chekinib, 

oʻquvchi tomonidan mustaqil holda "kashf etish" orqali olish; Bu usulda bola 

mustaqil holda ishlashga oʻrganadi, mavzuga oʻziga qiziq boʻlgan tomondan 

yondashadi.  

Samarali oʻqituvchining fazilatlari  

Samarali oʻqituvchi deganda nafaqat bilim beruvchi, balki oʻquvchining 

hayotiga nur olib kira oladigan shaxs tushuniladi. Oʻqituvchida keng bilimga ega 

boʻlish, zamonaviy texnologiyalarni bilish, har doim yangilikka ochiq boʻlish, 

oʻquvchilarni tushuna olish, ularni qoʻllab - quvvatlash, mehribonlik va sabr - toqat 

muhim fazilatlar hisoblanadi. Shubxasiz bunday pedagog qadrlanishga loyiq.  

Effektiv pedagogikaning zamonaviy ta’limda oʻrni va ahamiyati  

Uning zamonaviy ta’limdagi o’rni  

1. Ta’lim jarayonini yangilaydi va ilg’or qiladi.  

2. O’quvchini markazga qo’yib, o’qituvchining rolini yo’naltiruvchiga 

aylantiradi.  

3. Raqobatbardosh, ijtimoiy moslashuvchan shaxs tarbiyalashga xizmat qiladi.  

Ahamiyati nimada?  

1. O’quvchida o’z-o’zini anglash, fikrini ifoda qilish, muammoni hal qilish, 

jamoada ishlash kabi hayotiy ko’nikmalarni shakllantiradi.  

2. Ta’lim sifatini oshiradi, natijadorlikni kuchaytiradi.  

3. O’qituvchining kasbiy mahoratini rivojlantiradi.  

